ხელშეკრულება #

(იურიდიული მომსახურების გაწევის თაობაზე)

-----------------------------------                                     -----------/----------/---------- წ.

(ხელშეკრულების დადების ადგილი)                                              (თარიღი)

1. ხელშეკრულების მხარეები
მხარეები, ერთის მხრივ მოქ. ------------------------------------------------------------------------------------------------______________________________________________________________________________________________

(სახელი, გვარი, მისამართი, პირადობის მოწმობის ნომერი, პირადი ნომერი),

შემდგომში – “კლიენტი” და მეორეს მხრივ ს.ს.ი.პ. საქართველოს ადვოკატთა ასოციაციის ადვოკატი ________________________________ სიითი ნომერი # ------------, შემდგომში – “ადვოკატი”, დებენ წინამდებარე ხელშეკრულებას შემდეგზე:

2. ხელშეკრულების საგანი
იურიდიული მომსახურების გაწევა ------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------ 
(საქმის დასახელება, მომსახურების სახე, საგამოძიებო ორგანოს, პროკურატურის, ადმინისტრაციული ორგანოს, სასამართლოსა თუ სხვა ორგანოს დასახელება).

3. მხარეთა უფლება-მოვალეობანი
3.1. ადვოკატის უფლება-მოვალეობანი
3.1.1. ადვოკატი თავისი პროფესიული საქმიანობის განხორციელებისას დამოუკიდებელია ყოველგვარი გარეშე გავლენისა თუ ზეწოლისგან და ემორჩილება მხოლოდ საქართველოს კანონმდებლობას, საერთაშორისო სამართლისა და პროფესიული ეთიკის ნორმებს (ადვოკატთა პროფესიული ეთიკის კოდექსის მუხლი 2.).

3.1.2. ადვოკატი უფლებამოსილია მოითხოვოს კლიენტის მხრიდან წინამდებარე ხელშეკრულებით გათვალისწინებულ ვალდებულებათა კეთილსინდისიერად და ჯეროვნად განხორციელება.

3.1.3. ადვოკატი უფლებამოსილია მოითხოვოს კლიენტისგან საქმესთან დაკავშირებული მასალების (დოკუმენტაციის) მისთვის დროული გადაცემა, ასევე ჰონორარის დროული გადახდა.

3.1.4. ადვოკატი უფლებამოსილია შეწყვიტოს ან შეაჩეროს ხელშეკრულება, თუ კლიენტი არაკეთილსინდისიერად ან არაჯეროვნად ასრულებს მასზე დაკისრებულ ვალდებულებებს, მათ შორის, კლიენტის მიერ ჰონორარის დროულად გადაუხდელობის შემთხვევაში.

3.1.5. ადვოკატისადმი კლიენტის ნდობა ეფუძნება ადვოკატის პირად ღირსებას, პატიოსნებას, შეუვალობას, კომპეტენტურობასა და მიუკერძოებლობას. ადვოკატმა არ უნდა იმოქმედოს ისე, რომ ეჭვქვეშ დააყენოს მისდამი კლიენტის ნდობა (ადვოკატთა პროფესიული ეთიკის კოდექსის მე-3 მუხლი).

3.1.6. ადვოკატმა ყოველთვის უნდა იმოქმედოს კლიენტის ინტერესებიდან გამომდინარე და დააყენოს ისინი პირად თუ სხვა ინტერესებზე მაღლა (ადვოკატთა პროფესიული ეთიკის კოდექსის მე-5 მუხლი).

3.1.7. ადვოკატმა კვალიფიციურად და კეთილსინდისიერად უნდა მისცეს რჩევა კლიენტს და განახორციელოს წარმომადგენლობა (ადვოკატთა პროფესიული ეთიკის კოდექსის 8(5) მუხლი).

3.1.8. ადვოკატს უფლება არა აქვს კლიენტს მისცეს გარანტიები მისგან აღებული საქმის შედეგებთან დაკავშირებით (ადვოკატთა პროფესიული ეთიკის კოდექსის 8(3) მუხლი).

3.1.9. ადვოკატმა კლიენტს, მასთან შეთანხმებული წესით, უნდა მიაწოდოს ინფორმაცია მასზე მინდობილი საქმის მსვლელობისა და საქმის წარმოების მოსალოდნელი ხარჯების შესახებ (ადვოკატთა პროფესიული ეთიკის კოდექსის მე-5 მუხლი).

3.1.10. ადვოკატი ვალდებულია, დაიცვას მისთვის საქმესთან დაკავშირებით გაცნობილი დოკუმენტაციის კონფიდენციალურობა, არ გამოიყენოს აღნიშნული ინფორმაცია საკუთარი თუ მესამე პირების ინტერესებისათვის.

3.1.11. თუ ადვოკატს მიმართა კლიენტმა, რომელსაც ჰყავს სხვა ადვოკატი, ადვოკატი ვალდებულია აცნობოს კოლეგას კონსულტაციის გაწევისა თუ სხვა სახის სამართლებრივი დახმარების დაწყების შესახებ (ადვოკატთა პროფესიული ეთიკის კოდექსის 10(4) მუხლი).

3.1.12. ადვოკატი ვალდებულია დროულად და სწორად მიაწოდოს ინფორმაცია კლიენტს საქმის მიმდინარეობის შესახებ.

3.1.13. ადვოკატი ვალდებულია, კანონის ფარგლებში, ყველა ღონე იხმაროს კლიენტის ინტერესების დასაცავად.

3.2. კლიენტის უფლება-მოვალეობანი
3.2.1. კლიენტი უფლებამოსილია მოითხოვოს ადვოკატის მიერ წინამდებარე ხელშეკრულებით ნაკისრ ვალდებულებათა კეთილსინდისიერი და ჯეროვანი შესრულება.

3.2.2. კლიენტი უფლებამოსილია ადვოკატისგან მოითხოვოს ანგარიში, გაწეული სამუშაოსა და საქმის მიმდინარეობის შესახებ.

3.2.3. კლიენტი უფლებამოსილია უარი განაცხადოს ადვოკატის მომსახურებაზე, თუ იგი არაკეთილსინდისიერად ან არაჯეროვნად ასრულებს ნაკისრ ვალდებულებებს.

3.2.4. კლიენტი ვალდებულია კეთილსინდისიერად და ჯეროვნად განახორციელოს ამ ხელშეკრულებით ნაკისრი ვალდებულებანი და ბოროტად, არამიზნობრივად არ ისარგებლოს ადვოკატის პროფესიული მომსახურებითა თუ დროით.

3.2.5. კლიენტი ვალდებულია დროულად და სრულად გადაუხადოს ადვოკატს წინამდებარე ხელშეკრულებით გათვალისწინებული იურიდიული მომსახურების საფასური (ჰონორარი). 

3.2.6. კლიენტი ვალდებულია დროულად და სრულად წარუდგინოს, გააცნოს და გადასცეს ადვოკატს მის საქმესთან დაკავშირებული ინფორმაცია, დოკუმენტები და მასალები ასლების სახით, ხოლო საჭიროების შემთხვევაში, დედნების სახით.

3.2.7. კლიენტი ვალდებულია, საჭიროების შემთხვევაში, ადვოკატის მოთხოვნისამებრ, საკუთარი სახსრებით, დროულად თარგმნოს და/ან ნოტარიულად დაამოწმებინოს საქმესთან დაკავშირებული დოკუმენტები და მასალები.

3.2.8. კლიენტი ვალდებულია თავისი ყველა სამართლებრივი თუ სხვა მოთხოვნა შეუსაბამოს შიდა კანონმდებლობასა და საერთაშორისო სამართლის მოქმედ მატერიალურ თუ საპროცესო კანონმდებლობას და თავი შეიკავოს დამატებითი, არასამართლებრივი, პირადი თუ სხვა სახის მოთხოვნების ადვოკატისთვის წაყენებისგან.

3.2.9. კლიენტი ვალდებულია, წინამდებარე ხელშეკრულებით გათვალისწინებული საქმის წარმოებასთან დაკავშირებით, მესამე პირებთან ურთიერთობაში, იმოქმედოს მხოლოდ ადვოკატთან წინასწარი შეთანხმებით და მისი თანხმობით. კლიენტი ვალდებულია თავი შეიკავოს ნებისმიერი განცხადებისა თუ ქმედებისაგან, რაც წინასწარ არ არის შეთანხმებული ადვოკატთან. 

3.2.10. კლიენტი ვალდებულია, ადვოკატთან შეუთანხმებლად არ აიყვანოს სხვა ადვოკატი. სხვა ადვოკატისა თუ კონსულტანტის აყვანის შემთხვევაში, იგი ვალდებულია დაუყოვნებლივ აცნობოს ადვოკატს.

4. ანაზღაურების წესი და პირობები
4.1. კლიენტი ადვოკატს უხდის იურიდიული მომსახურების საფასურს (ჰონორარს) ------------------------------------------------------------------------ (ლარის, დოლარის თუ სხვა ვალუტის) ოდენობით.

4.2. იურიდიული მომსახურების საფასურის გადახდა უნდა განხორციელდეს ხელშეკრულებაზე ხელმოწერისთანავე ან მხარეთა შეთანხმებით დადგენილ ვადაში. აღნიშნული შეთანხმება, დანართის სახით, უნდა დაერთოს წინამდებარე ხელშეკრულებას.

4.3. კლიენტის მიერ “საპროცესო ოპონენტთან”  მორიგების, ან სხვა ნებისმიერი საფუძვლით, რომელიც არ არის წინამდებარე ხელშეკრულებით გათვალისწინებული, საქმის შემდგომ წარმოებაზე უარის თქმის შემთხვევაში, მიუხედავად ხელშეკრულების მოქმედების ვადისა, კლიენტი ვალდებულია ადვოკატს სრულად გადაუხადოს წინამდებარე ხელშეკრულებით გათვალისწინებული იურიდიული მომსახურების საფასური (ჰონორარი).

4.4. წინამდებარე ხელშეკრულებით გათვალისწინებული პირობების არსებობისას, თუ ადვოკატი შეწყვეტს ხელშეკრულებას, მას უფლება აქვს დაიტოვოს უკვე გაწეული იურიდიული მომსახურების საფასური, ხოლო დანარჩენი თანხა უნდა დაუბრუნოს კლიენტს. ადვოკატი უფლებამოსილია დაიტოვოს ხელშეკრულებით გათვალისწინებული სრული თანხა, თუ კლიენტი შეგნებულად არღვევდა ხელშეკრულებით ნაკისრ ვალდებულებებს და განზრახ (შეგნებულად) უშლიდა ადვოკატს ხელს ნაკისრ ვალდებულებათა შესრულებაში.

4.5. წინამდებარე ხელშეკრულებით გათვალისწინებული პირობების არსებობისას, თუ კლიენტი შეწყვეტს ხელშეკრულებას, უკან დაბრუნებას არ ექვემდებარება ის თანხა, რომელიც დაიხარჯა ადვოკატის მიერ ვალდებულების ჯეროვანი შესრულების ნაწილში. თუ ადვოკატი განზრახ (შეგნებულად) არ ასრულებდა მის მიერ წინამდებარე ხელშეკრულებით ნაკისრ ვალდებულებებს, მან უნდა დაუბრუნოს კლიენტს იურიდიული მომსახურებისთვის აღებული მთლიანი თანხა.

4.6. წინამდებარე ხელშეკრულებით გათვალისწინებული იურიდიული მომსახურების ჯეროვნად განხორციელების შემთხვევაში, კლიენტს გადახდილი თანხა უკან არ უბრუნდება, მიუხედავად საქმის შედეგისა.

5.
ხელშეკრულების შეჩერებისა და შეწყვეტის პირობები
5.1. ხელშეკრულება შეიძლება შეჩერდეს მხოლოდ ადვოკატის ინიციატივით, წინამდებარე ხელშეკრულების 3.1.4. მუხლის თანახმად, კლიენტის მიერ წინამდებარე ხელშეკრულების 3.2.4–3.2.10 მუხლებით დადგენილი ვალდებულებების არაკეთილსინდისიერად ან არაჯეროვნად შესრულების შემთხვევაში.

5.2. ადვოკატი წერილობით ატყობინებს კლიენტს ხელშეკრულების შეჩერების შესახებ. იმავე წერილით ადვოკატი აცნობებს კლიენტს იმ პირობებს, რომელთა შესრულების შემთხვევაშიც ხელშეკრულების მოქმედება შეიძლება გაგრძელდეს. ხელშეკრულების გაგრძელების საკითხს წყვეტს ადვოკატი.

5.3. კლიენტის მხრიდან წინამდებარე ხელშეკრულების 3.2.4–3.2.10 მუხლებით დადგენილი ვალდებულებების არაკეთილსინდისიერად ან არაჯეროვნად შესრულების შემთხვევაში, ხელშეკრულების 3.1.4 მუხლის საფუძველზე, ხელშეკრულება შეიძლება შეწყდეს ადვოკატის ინიციატივით, ხელშეკრულების შეჩერების პირობის გაუთვალისწინებლად. ხელშეკრულების შეწყვეტის თაობაზე, ადვოკატმა დაუყოვნებლივ უნდა აცნობოს კლიენტს წერილობით და სათანადოდ დაასაბუთოს ხელშეკრულების შეწყვეტის მიზეზი.

5.4. ადვოკატის მხრიდან წინამდებარე ხელშეკრულების დარღვევის შემთხვევაში, კლიენტი უფლებამოსილია ხელშეკრულება ცალმხრივად შეწყვიტოს ვადამდე ხელშეკრულების 3.2.3 მუხლის შესაბამისად. ამ შემთხვევაში კლიენტი ვალდებულია დაუყოვნებლივ წერილობით აცნობოს ადვოკატს თავისი გადაწყვეტილების შესახებ და სათანადოდ დაასაბუთოს შეწყვეტის მიზეზი. ჯეროვანი დასაბუთებისა და კონკრეტული საფუძვლის შემთხვევაში ხელშეკრულება მოშლილად ჩაითვლება.

6. დაუძლეველი ძალა (ფორს-მაჟორი)

6.1. მხარეები პასუხს არ აგებენ შეუსრულებელი ვალდებულებებისთვის ფორს-მაჟორული გარემოებების დადგომისა თუ მათი მიმდინარეობის პერიოდში.

6.2. ფორს-მაჟორული გარემოებების  გამო ვალდებულებათა შეუსრულებლობის შესახებ მხარემ დაუყოვნებლივ უნდა აცნობოს მეორე მხარეს. თუ შეტყობინების დაუყოვნებლივ გაგზავნა შეუძლებელია, მაშინ იგი პირველი შესაძლებლობისთანავე უნდა გაიგზავნოს.  

6.3. ფორს-მაჟორული გარემოებების გამო, დასაშვებია, წინამდებარე ხელშეკრულების პირობების გადახედვა, რაც წერილობით უნდა გაფორმდეს და დაერთოს წინამდებარე ხელშეკრულებას.

6. სხვა პირობები
7.1. ხელშეკრულება ძალაში შედის მისი ხელმოწერის მომენტიდან.

7.2. ხელშეკრულების არც ერთ მხარეს არა აქვს უფლება გადასცეს მესამე პირებს წინამდებარე ხელშეკრულებით გათვალისწინებული უფლება-მოვალეობანი ან მათი ნაწილი, მეორე მხარის წერილობითი თანხმობის გარეშე. თანხმობა უნდა დაერთოს წინამდებარე ხელშეკრულებას.

7.3. ხელშეკრულების მოქმედების ვადა განისაზღვრება ადვოკატის მიერ წინამდებარე ხელშეკრულების საგანში გათვალისწინებული სამუშაოს შესრულების ვადით.

7.4. მხარეთა შორის, წინამდებარე ხელშეკრულების პირობებიდან გამომდინარე, სადავო საკითხები წყდება მოქმედი კანონმდებლობის მიხედვით: შეთანხმებით ან სასამართლო წესით.

7.5. კლიენტისთვის ცნობილია (ათვიცნობიერებს), რომ მის მიერ ხელშეკრულებით გათვალისწინებული ვალდებულებების შესრულება მისსავე ინტერესებს ემსახურება და ადვოკატს აძლევს შესაძლებლობას ჯეროვნად დაიცვას მისი უფლებები;

7.6. ხელშეკრულებაში ცვლილების შეტანა დაიშვება მხოლოდ მხარეთა შეთანხმებით, რაც წერილობით უნდა გაფორმდეს და დაერთოს წინამდებარე ხელშეკრულებას. აღნიშნული ცვლილებები ხელშეკრულების შემადგენელ ნაწილს წარმოადგენს.

7.7. კლიენტისთვის ცნობილია (ათვიცნობიერებს), რომ მიუხედავად ადვოკატის ძალისხმევისა, შესაძლებელია დადგეს მისთვის არასასურველი შედეგი.      

7.8. მხარის მიერ ხელშეკრულებაზე ხელის მოწერა ნიშნავს, რომ ის გაეცნო ხელშეკრულების პირობებს, შენიშვნა ხელშეკრულების პირობების მიმართ არა აქვს, ეთანხმება და კისრულობს მათ შესრულებას. 

7.9. ხელშეკრულება შედგენილია ქართულ ენაზე, ორი თანაბარი ძალის მქონე ეგზემპლარად და ინახება მხარეებთან.

6.
მხარეთა რეკვიზიტები
 კლიენტი                                      ადვოკატი    

პ/მ ნომერი: ----------------------------------------          პ/მ ნომერი: ----------------------------------------                                                 

გაცემული: -----------------------------------------
            გაცემული:---------------------------------------

------------------------------------------------ მიერ               ------------------------------------------------- მიერ
როდის:    -----------------------------------------          როდის: ------------------------------------------


მისამართი: ----------------------------------------          მისამართი: -------------------------------------

------------------------------------------------------------          --------------------------------------------------------------

ტელ.:
-------------------------------------------------
     ტელ.: --------------------------------------------------








კლიენტი: --------------------------------- (ხელმოწერა)

ადვოკატი: ---------------------------- (ხელმოწერა) 

